
BOSHLANG‘ICH SINFLARDA 
O‘QUVCHILARNING 

IJODIY QOBILIYATINI 
RIVOJLANTIRISHNING 

PEDAGOGIK AHAMIYATI

Shodiyeva Gulruh Xayrullayevna
Buxoro davlat pedagogika instituti
Maktabgacha va Boshlangʻich talim pedagogikasi 
kaferdasi oʻqituvchisi

Ergasheva Farog‘at
Buxoro davlat pedagogika instituti

Maktabgacha va Boshlang‘ich ta’lim fakulteti II 
bosqich talabasi

Annotatsiya: Ushbu maqolada boshlang‘ich sinf o‘quvchilarida ijodiy qobiliyatni rivojlantirishning pedagogik ahamiyati 
tahlil qilinadi. Boshlang‘ich ta’lim jarayonida o‘quvchilarning mustaqil fikrlashi, tasavvur doirasini kengaytirish va ijodiy 
yondashuvni shakllantirish muhim omil hisoblanadi. Maqolada dars jarayonida qo‘llaniladigan zamonaviy pedagogik 
metodlar, ko‘rgazmali vositalar hamda interaktiv usullar orqali o‘quvchilarning ijodiy fikrlashini rivojlantirish imkoniyatlari 
yoritilgan.

Kalit so‘zlar: boshlang‘ich ta’lim, ijodiy qobiliyat, pedagogik ahamiyat, innovatsion metodlar, o‘quvchi faolligi, ijodiy 
fikrlash.
Abstract: This article analyzes the pedagogical significance of developing creative abilities of primary school students. 
In the process of primary education, it is important to develop students’ independent thinking, expand their imagination, 
and form a creative approach to learning. The article highlights the possibilities of developing students’ creative thinking 
through modern pedagogical methods, visual materials, and interactive teaching techniques.

Key words: primary education, creative ability, pedagogical significance, innovative methods, student activity, creative 
thinking.
Аннотация: В данной статье рассматривается педагогическое значение развития творческих способностей уча-
щихся начальных классов. В процессе начального образования важное значение имеет формирование у уча-
щихся самостоятельного мышления, расширение их воображения и развитие творческого подхода. В статье ана-
лизируются возможности развития творческого мышления учащихся с помощью современных педагогических 
методов, наглядных средств и интерактивных технологий.

Ключевые слова: начальное образование, творческие способности, педагогическое значение, инновационные 
методы, активность учащихся, творческое мышление.

Hozirgi zamon ta’lim tizimida o‘quvchilarning nafaqat bilim olishi, balki ularning ijodiy fikrlashi va mustaqil 
qaror qabul qila olish qobiliyatlarini rivojlantirish muhim vazifalardan biri hisoblanadi. Ayniqsa, boshlang‘ich 
ta’lim bosqichi shaxsning shakllanishida muhim o‘rin tutadi. Shu sababli o‘quvchilarning ijodiy qobiliyatlarini 
rivojlantirish jarayonini aynan boshlang‘ich sinflardan boshlab tashkil etish muhim pedagogik ahamiyatga ega.

Boshlang‘ich sinf o‘quvchilari yangi bilimlarni qabul qilishga moyil, tasavvuri keng va faol fikrlashga intiluv­
chan bo‘ladi. Agar ta’lim jarayonida ularning ijodiy qobiliyatlari to‘g‘ri yo‘naltirilsa, kelajakda mustaqil fikrlaydigan, 
tashabbuskor hamda bilimli shaxs sifatida shakllanishi mumkin. Biz bilamizki, o‘quvchilarning ijodiy qobiliyatla-
rini rivojlantirish zamonaviy maktabdan boshlanadi. Shu bois, 2019-yil 26-noyabrda O‘zbekiston Respublikasi 
Prezidentining “Zamonaviy maktablarni tashkil etish chora-tadbirlari to‘g‘risida”gi qarori qabul qilindi. Qarorga 
muvofiq, 2021-yilgacha maktablarning kamida 3 foizi, 2025-yilgacha 20 foizi, 2030-yilga qadar esa 50 foizini 
zamonaviy maktablarga aylantirishning asosiy parametrlari belgilandi [1].

Boshlang‘ich sinflarda o‘quvchilarning ijodiy qobiliyatlarini rivojlantirish - bu o‘quv jarayonini faol va samarali 
tashkil etishning muhim jihatlaridan biridir. Ijodiy fikrlash va qobiliyatlarni rivojlantirish texnologiyalari o‘quvchi-
larda mustaqil fikrlash, yangi g‘oyalarni ishlab chiqish va o‘zini ifoda etish qobiliyatini shakllantirishga yordam 
beradi.

Ijodiy qobiliyat - bu o‘quvchining yangi, original g‘oyalarni yaratish va ularga asoslanib amaliy natijalar 
olish imkoniyatidir. Boshlang‘ich sinflarda ijodiy fikrlash va qobiliyatlarning rivojlanishi o‘quvchilarning intellek-
tual hamda shaxsiy rivojlanishiga katta ta’sir ko‘rsatadi.

Bugungi kunda zamonaviy darsliklar va ta’lim texnologiyalarida ko‘plab rasmlar, interaktiv topshiriqlar va 
QR-kodlar orqali qo‘shimcha ma’lumotlar berilishi o‘quvchilarning mustaqil fikrlashini rivojlantirishga xizmat 
qiladi. Bunday imkoniyatlar o‘quvchilarning tasavvurini kengaytirib, ularning ijodiy fikrlash faoliyatini faollashti-
radi.

MAVZUGA OID ADABIYOTLAR SHARHI
Ijodiy qobiliyatlar muammosi psixologiya fanida qiziqarli va ma’lum darajada tadqiq qilingan muammo­

lardan biridir. Bu muammo yuzasidan qadimdan to shu kunga qadar izlanishlar olib borilgan. Insonning imkoni-
yatlarini o‘rganishga Sharq mutafakkirlari (Farobiy, Beruniy, Abu Ali ibn Sino), Rossiya psixologlari (B. M. Teplov, 
B. G. Ananev, N. V. Kuzmina, S. L. Rubinshteyn, A. G. Kovalev, V. N. Myasishev), G‘arb olimlari (A. Bine, 
T. Simon, F. Galton, V. Shtern, U. Ollport, K. Rodjers) kabilar katta hissa qo‘shganlar. Ushbu muammo ustida 
O‘zbekiston psixolog olimlari (E. G‘oziyev, R. Gaynutdinov, M. G. Davletshin, B. R. Qodirov, V. A. Tokareva va 
boshqalar) ham izlanishlar olib borganlar.

Farobiy “Fozil odamlar shahri” asarida tanqidiy fikrlashni rivojlantirishni juda muhim deb hisoblaydi. Unga 
ko‘ra, haqiqiy bilimga erishish uchun odamlar mustaqil fikrlashlari, dalillarni sinchiklab tekshirishlari va turli 
fikrlarni tahlil qilishlari kerak [2].

J. Guilfordning fikriga ko‘ra, ijodiy fikrlashning xususiyatlari quyidagilar:
•	 o‘ziga xoslik, g‘ayrioddiy g‘oyalar;
•	 semantik moslashuvchanlik - obyektni turli nuqtayi nazardan ko‘rish qobiliyati;
•	 majoziy moslashuvchanlik - obyektning yashirin tomonlarini ko‘rish uchun idrokni o‘zgartirish qobiliyati;
•	 noma’lum vaziyatda turli g‘oyalardan foydalanish qobiliyati.

Boshlang‘ich ta’lim jarayonida o‘quvchilarning ijodiy fikrlash qobiliyatini shakllantirish muhim pedagogik 
vazifalardan biridir. Chunki bola yoshligidan o‘z fikrini erkin va ravon ifoda eta olishi kelajakdagi ta’lim faoli-
yatining muvaffaqiyatli bo‘lishiga zamin yaratadi. Boshlang‘ich sinf darsliklarida rasmlardan keng foydalani­
lishi ham aynan o‘quvchilarning tasavvurini rivojlantirishga qaratilgan. O‘quvchilar rasm asosida hikoya tuzishi, 
voqealarni tasvirlab berishi yoki o‘z fikrini bayon qilishi orqali ijodiy fikrlash ko‘nikmalarini shakllantiradilar. Bu 
jarayon o‘quvchilarning nutq rivojiga ham ijobiy ta’sir ko‘rsatadi.

Shuningdek, o‘quvchilarda ijodiy qobiliyatlarni rivojlantirish ularning mustaqil fikrlashi, muammoli vaziyat-
larga yechim topishi va yangi g‘oyalarni ilgari surishiga yordam beradi.

TADQIQOT METODOLOGIYASI
Hozirgi davrda ta’lim tizimida axborot texnologiyalarining keng joriy etilishi o‘quvchilarning bilim olish jara

yonini yanada qiziqarli va samarali tashkil etishga imkon bermoqda. Zamonaviy darsliklarda QR-kodlarning 
mavjudligi o‘quvchilarga qo‘shimcha ma’lumotlar, videomateriallar hamda interaktiv topshiriqlar bilan ishlash 
imkonini beradi.



AKTABGACHA VA
AKTAB TA’LIMI

35

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, iyun, 6(3)-son

Bunday texnologiyalar orqali o‘quvchilar mustaqil izlanadi, berilgan topshiriqlarni tahlil qiladi va o‘z fikrini 
shakllantiradi. Bu esa ularning ijodiy fikrlashini rivojlantirishda muhim omil bo‘lib xizmat qiladi. Rasm asosidagi 
topshiriqlar, muammoli savollar hamda turli ijodiy mashqlar o‘quvchilarning darsga qiziqishini oshirib, ularni faol 
fikrlashga undaydi.

O‘quvchilarning ijodiy qobiliyatini rivojlantirishda o‘qituvchining darsni tashkil etish uslubi katta ahamiyatga 
ega. Dars jarayonida turli interfaol metodlardan foydalanish o‘quvchilarning faolligini oshiradi hamda mavzuni 
chuqurroq o‘zlashtirishiga yordam beradi.

Masalan, “Baliq skeleti”, “Venn diagrammasi”, “T-chizma”, “BBB metodi”, “Zontik” hamda “Dominanta” kabi 
metodlar o‘quvchilarning tahliliy va ijodiy fikrlashini rivojlantirishda samarali hisoblanadi. Ushbu metodlar orqali 
o‘quvchilar mavzuni mustaqil tahlil qiladi, taqqoslaydi va umumlashtiradi.

Natijada o‘quvchilar nafaqat mavzuni yaxshiroq eslab qoladi, balki o‘z fikrini erkin bayon qilishni ham o‘r­
ganadi.

O‘quvchilarning ijodiy faoliyatga jalb etilishi ularning darsga bo‘lgan qiziqishini sezilarli darajada oshi-
radi. Ijodiy fikrlash jarayoni o‘quvchilarni faol bo‘lishga, yangi g‘oyalar izlashga va bilimlarini mustaqil ravishda 
kengaytirishga undaydi.

Shuningdek, ijodiy faoliyat o‘quvchilarning qiziqishlarini aniqlashga yordam beradi. O‘quvchilar o‘z qobili-
yatiga mos to‘garaklar va mashg‘ulotlarga qatnashib, kelajak kasbini tanlashga ham asta-sekin tayyorlanadi. 
Shu sababli bolalarni yoshligidan boshlab ularning qiziqishlari va qobiliyatlariga qarab yo‘naltirish muhim 
hisoblanadi.

TAHLIL VA NATIJALAR
Ijodiy qobiliyatlarni rivojlantirish texnologiyalarining asosiy turlari

1.	 O‘yin texnologiyalari
O‘yinlar orqali o‘quvchilar nafaqat bilimlarni o‘zlashtiradilar, balki ijodiy fikrlash va yechimlar topish qobili-

yatlarini ham rivojlantiradilar. Masalan, “So‘zlar o‘yini”, “Qiziqarli savollar”, “Piktogrammalar” kabi o‘yinlar ijodiy 
fikrlashni rivojlantirishga yordam beradi.

2.	 Loyiha faoliyati
O‘quvchilar muayyan loyiha ustida ishlash orqali yangi g‘oyalarni ishlab chiqadilar. Ular turli manbalarni 

o‘rganib, yangi mahsulot yoki g‘oyalarni yaratadilar. Bu metod ijodiy va amaliy fikrlashni rag‘batlantiradi.

“Tabiatni asrash” mavzusida loyiha yaratish o‘quvchilarni ijodiy yondashuvga va jamoada ishlashga unday-
di(1-rasm).

1-rasm: Ijodiy qobiliyatlarni rivojlantirishga ta’sir etuvchi omillar

O‘quvchilarni hikoya qilishga undash, ularning tasavvurlarini rivojlantiradi va o‘z fikrlarini yaratishga yordam 
beradi. Misol uchun, “Kechasi yulduzlar ortida nima bo‘ldi?” kabi mavzuda hikoya yozish mumkin.

Boshlang‘ich sinf o‘qituvchisi o‘quvchilarning ijodiy qobiliyatini rivojlantirish uchun qulay pedagogik muhit 
yaratishi zarur. Buning uchun o‘qituvchi, avvalo, darslik mazmunini chuqur o‘zlashtirgan bo‘lishi, dars jarayonini 
puxta rejalashtirishi va turli metod hamda vositalardan samarali foydalanishi lozim.

Shuningdek, qo‘shimcha adabiyotlar, didaktik materiallar va turli o‘quv qo‘llanmalardan foydalanish o‘quv
chilarning bilimini yanada boyitadi. Bunday yondashuv o‘quvchilarning mustaqil fikrlashi va ijodiy qobiliyatining 
rivojlanishiga ijobiy ta’sir ko‘rsatadi.

tuvchanlikka yo‘naltirilgan uslublari samarali natijalar beradi. O‘quvchilarga ijodiy faoliyatni tashkil qilish, ularni 
turli turdagi kreativ faoliyatlarga jalb etish, masalan, hikoya yozish, rasm chizish, qo‘shiqlar yaratish yoki teatr 
ijrosida ishtirok etish o‘quvchilarning kreativ fikrlashini rivojlantiradi.

O‘quvchilarga erkin ifoda qilish imkoniyatini berish ularning o‘z fikrlari va his-tuyg‘ularini oshkor qilishiga 
yordam beradi(1-jadval).

1-jadval: Boshlang‘ich sinflarda ijodiy qobiliyatlarni rivojlantirishning pedagogik tizimi
Tizimli komponent Pedagogik mazmuni va mohiyati Amaliy misollar / Metodlar

1. Maqsad va 
vazifalar

O‘quvchilarda mustaqil va nostandart fikrlashni 
shakllantirish, tasavvur olamini kengaytirish, 
muammoli vaziyatlardan chiqish ko‘nikmasini 
tarbiyalash.

* Shaxsni har tomonlama kamol toptirish;
 
Shaxsiy g‘oyalarini qo‘rqmasdan bayon 
etishga o‘rgatish.

2. Psixologik 
ahamiyati

Bu yoshdagi bolalarda sensor jarayonlar va 
emotsional intellekt juda faol bo‘ladi. Ijodkorlik 
boladagi ichki “Men”ni yuzaga chiqaradi, darsga 
bo‘lgan motivatsiyani oshiradi.

* Yosh inqirozlarini yengil o‘tish;
 
Maktabga moslashishni (adaptatsiya) 
osonlashtirish.

3. Pedagogik shart-
sharoitlar

Sinfda erkin va do‘stona muhit yaratish. Xato 
qilishdan qo‘rqmaslik hissini shakllantirish. Har bir 
bolaning individual qobiliyatini rag‘batlantirish.

* “Noto‘g‘ri javobning o‘zi yo‘q” qoidasi;
* Rag‘batlantirish va maqtov tizimi.

4. Samarali metodlar 
va texnologiyalar

Darslarni interfaol va o‘yin texnologiyalari asosida 
tashkil etish. Muammoli ta’lim elementlaridan 
foydalanish.

* “Aqliy hujum” (Brainstorming);”Sinkveyn” 
(Besh qatorli she’r);
Keys-stadi va loyiha ishlari.

5. Rivojlantiruvchi 
vositalar

Nafaqat darslik, balki bolaning tasavvurini 
boyituvchi har qanday kreativ manbalar va amaliy 
mashg‘ulotlar.

* Ertak Terapiyasi (ertak to‘qish yoki 
davom ettirish);
Rasm chizish, loy bilan ishlash, 
modellashtirish.

6. Kutiladigan natija 
(Pedagogik samara)

O‘quvchi shunchaki axborotni qabul qiluvchi 
emas, balki yangi bilim va g‘oyalarni yaratuvchi 
ijodkor shaxsga aylanadi.

* Logik va tanqidiy fikrlashning o‘sishi;
 Mustaqil qaror qabul qila olish qobiliyati.

XULOSA VA TAKLIFLAR 
Xulosa qilib aytganda, boshlang‘ich sinf o‘quvchilarining ijodiy qobiliyatini rivojlantirish ta’lim jarayonining 

muhim tarkibiy qismi hisoblanadi. Bu jarayon o‘quvchilarning mustaqil fikrlashi, tasavvurini kengaytirishi hamda 
darsga bo‘lgan qiziqishini oshiradi.

Zamonaviy ta’lim vositalari, interfaol metodlar va o‘qituvchining pedagogik mahorati o‘quvchilarning ijodiy 
faoliyatini rivojlantirishda muhim rol o‘ynaydi. Shu sababli boshlang‘ich ta’lim jarayonida o‘quvchilarning ijodiy 
fikrlashini rivojlantirishga alohida e’tibor qaratish zarur.

Kelajakda ijodiy fikrlaydigan, tashabbuskor va bilimli yoshlarni tarbiyalash uchun boshlang‘ich ta’lim 
bosqichida yaratilgan pedagogik sharoitlar muhim ahamiyat kasb etadi.

Foydalanilgan adabiyotlar ro‘yxati:
1.	 O‘zbekiston Respublikasining “Ta’lim to‘g‘risida”gi Qonuni.
2.	 Mirziyoyev Sh. M. Yangi O‘zbekiston strategiyasi. - Toshkent.
3.	 Ishmuhamedov R. Ta’limda innovatsion pedagogik texnologiyalar. - Toshkent.
4.	 Tolipov O‘., Usmonboyeva M. Pedagogika nazariyasi va amaliyoti. - Toshkent.
5.	 Yo‘ldoshev J., Usmonov S. Pedagogik texnologiya asoslari. - Toshkent.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

